
Har bir jamiyatda aholining siyosiy, huquqiy, milliy tomondan 

himoyalash mavjud bo‘lib, jamiyat a’zolarining ma’lum tabaqalarini turli 

sharoitlarda ijtimoiy himoyalash ham zaruratga aylanadi. Aholining bunday 

qatlamlari nogironlar, nafaqaxo‘rlar, yosh bolalar, boquvchisiz qolgan oila 

a’zolari iqtisodiy himoyaga muhtojlardan hisoblanib, aholining bunday 

qismlarini davlat markazlashgan aholini ijtimoiy himoyalashni tashkil etgan 

tizimi orqali ijtimoiy himoyalash amalga oshiriladi. 

Zamonaviy sharoitda ijtimoiy himoya ijtimoiy tengsizlikning o‘sishiga, 

aholi ijtimoiy tabaqalanish jarayonining chuqurlashishiga imkon bermaslikning 

samarali vositasiga aylandi. Ijtimoiy me’yorlar talablariga muvofiq fuqarolarga 

maqbul turmush sharoitlarining yaratib berilishi turmush darajasining o‘sishiga, 

aholi yashash sifati yaxshilanishiga, jamiyat farovonligini oshirishga yordam 

beradi. 

Jahon tajribasi amaliyotlarida qabul qilingani kabi onalikni himoya qilish 

va vaqtinchalik mehnatga layoqatsizlik bo‘yicha nafaqalarini ijtimoiy sug‘urta 

tizimiga kiritish hamda Ijtimoiy sug‘urta jamg‘armasini tashkil etish masalasi 

o‘rganiladi. Birlashgan Millatlar Tashkilotining Inson huquqlari umumjahon 

deklaratsiyasi ijtimoiy xavfsizlikni insonning asosiy huquqi sifatida tan olish 

uchun asos yaratadi. Inson huquqlari umumjahon deklaratsiyasi insonlarning 

farovonligini qo‘llab-quvvatlash uchun sog‘liqni saqlash, ta'lim va ijtimoiy 

xizmatlardan foydalanish imkoniyatini ta'minlash muhimligini ta'kidlaydi
1
.  

Xalqaro Mehnat Tashkiloti(XMT) bugungi kunda insonning asosiy 

huquqi sifatida ijtimoiy himoyani ilgari surmoqda. XMTning 2012 yildagi 

ijtimoiy himoya boʻyicha 202-sonli tavsiyanomasi mamlakatlarni barcha muhtoj 

shaxslarga tegishli moliyaviy yordam koʻrsatadigan keng qamrovli ijtimoiy 

himoya tizimlarini yaratishga chaqiradi
2
. 

Mamlakatimizda ijtimoiy himoya bo‘yicha milliy strategiyaning qabul 

qilinishi BMTning Barqaror rivojlanish maqsadlari kambag‘allikni kamaytirish, 

ijtimoiy himoyani kuchaytirish hamda ayollar, erkaklar, shu jumladan yoshlar 

va nogironlarni to‘liq, foydali va munosib ish bilan ta’minlashga erishishga 

yordam berishi kutilmoqda. So‘nggi yillarda aholini ijtimoiy himoya qilish 

tizimini takomillashtirish, ijtimoiy himoya sohasiga O’zbekiston Respublikasi 

Davlat byudjetidan ajratiladigan mablag‘lar miqdorini oshirish va qo‘shimcha 

                                                 
1 "Inson huquqlari umumjahon deklaratsiyasi" (10.12.1948) Birlashgan Millatlar Tashkiloti Bosh Assambleyasining 217 A 

(III) ko'rsatmasi orqali qabul qilingan va e'lon qilingan. 
2 "Ijtimoiy himoya qilishning mininal darajalari bo'yicha" 202-sonli tavsiyanoma, 2012-yil, XMT 

resurslarni jalb qilish, ijtimoiy himoya dasturlari qamrovini kengaytirish va 

oilalarni og‘ir hayotiy holatlardan olib chiqishga qaratilgan qo‘shimcha 

mexanizmlarni joriy etish yo‘nalishlarida izchil islohotlar amalga oshirilmoqda. 

Xususan, kam ta’minlangan oilalarni aniqlash va ularga manzilli yordam 

ko‘rsatish maqsadida “Ijtimoiy himoya yagona reyestri” axborot tizimi joriy 

qilinishi, kam ta’minlangan oilalardagi bolalarni parvarishlash uchun 

to‘lanadigan nafaqa qamrovi kengayib, nafaqa tayinlashda inobatga olinadigan 

bolalar yoshi 14 yoshdan 18 yoshgacha oshirildi, mazkur to‘lov muddati 6 

oydan 12 oygacha hamda nafaqa miqdori o‘rtacha 1,5 barobarga oshirilishi, 

ishsizlik nafaqalarining eng kam miqdorlari 3,2 baravarga oshirildi, aholini 

bandligini ta’minlashga qaratilgan 20 dan ortiq yangi instrumentlar joriy etildi
3
. 

Aholi turmush darajasini yanada yaxshilash va ijtimoiy himoya qilishning 

ustuvor yo‘nalishlari sifatida, ijtimoiy yordamga muhtoj va ijtimoiy nafaqa 

tayinlash mezonlariga javob beradigan barcha oilalar va shaxslarni ijtimoiy 

yordam dasturlari bilan qamrab olinishi, ehtiyojmand qatlamlarning ijtimoiy 

himoyasini kuchaytirilishi, nogironlikni belgilashning ijtimoiy modeliga 

bosqichma-bosqich o‘tish hamda imkoniyati cheklangan va nogironligi bo‘lgan 

shaxslarning bandligini ta’minlash, aholining muhtoj qismini zamonaviy protez-

ortopediya buyumlari va reabilitasiya vositalari bilan ta’minlash va ijtimoiy 

xizmatlarni aholiga bevosita mahalla darajasida ko‘rsatish amaliyotini joriy etish 

belgilandi. 

Ijtimoiy himoyani ayrim toifadai insonlar daromad manbaiga aylantirib 

sohta xujjatlar asisida byudjet mablag‘larini o‘zlashtirish holatlari kuzatilmoqda. 

So‘nggi oylarda kam ta’minlangan oilalar manzilli o‘rganilgani hamda tizim 

shaffof qilingani natijasida doimiy daromadga ega oilalar bunday toifadan 

chiqarilgan.  Bu borada yagona savolnoma joriy qilinadi. Xonadonga “mahalla 

yettiligi”ning qaysi vakili kirishidan qat’iy nazar, oiladagi muammo va 

imkoniyatlar aniqlanib, “ijtimoiy portreti” chiziladi. Yordamdan so‘ng 

xonadonda nima o‘zgargani monitoring qilib boriladi. Bu yerda gap mablag‘ni 

qisqartirish haqida emas, uni o‘z egasiga – haqiqiy muhtojlarga berish va 

jamiyatga integrasiya qilish haqida ketmoqda. Yana bir muhim jihati, 

mahalladagi barcha ijtimoiy xizmatlarni bosqichma-bosqich ijtimoiy xizmat 

ko‘rsatish shartnomasi orqali taqdim etish yo‘lga qo‘yiladi. Bunda xizmat 

ko‘rsatuvchi ham, yordam oluvchi ham o‘ziga majburiyat oladi. Endi nafaqa 

oluvchilar ro‘yxatiga, birinchi navbatda, nogironligi bor, ota-onasi yo‘q, 

boquvchisini yo‘qotgan, kasalligi va boshqa sababga ko‘ra uzoq muddat ishlay 

olmaydiganlarning oilalari kiritiladi. Boshqa fuqarolarni “ijtimoiy reyestr”ga 

kiritishda ularning faqat daromadi emas, balki xarajatlari ham baholanadi
4
.  

Xulosa o‘rnida aytishimiz mumkinki. O’zbekistonda aholi turmush 

darajasini oshirish va inson qadri davlat siyosatining poydevoridir. Xususan, 

                                                 
3
 Ўзбекистон Республикаси Президентининг “Ўзбекистон Республикаси аҳолисини ижтимоий ҳимоя қилиш 

стратегиясини тасдиқлаш тўғрисида” 2022 йил 25 июлдаги ПФ-175-сон Фармони. 
4
 Sh.Mirziyoyev. “Ijtimoiy himoyaning yangi tizimi inson qadrini ta’minlashga xizmat qiladi”.  Xaq so’zi. 2024 

yil 21 fevral. 

bunda aholini ijtimoiy himoya qilish masalasi alohida ahamiyatga ega. 

Davlatimiz tomonidan kam ta’minlangan oilalar, ayollar, yoshlar, keksalar, 

shuningdek, nogironlarga har tomonlama yordam ko‘rsatilmoqda. 

Ko‘rsatilayotgan yordam manzillidir, ya’ni faqat ehtiyojmand odamlarga 

beriladi. Uning maqsadi odamlarga hayotdagi qiyin damlarni yengib o‘tishga 

yordam berish, ularda kelajakka ishonch uyg‘otishdir. 

